
შესაბამისი ფულადი სახელმწიფო გასაცემლების გაცემა/დარიგების უზრუნველსაყოფად გადაწყვეტილების მიღების მიზნით სამთავრობო კომისიის შექმნისა და დებულების დამტკიცების თაობაზე

მუხლი 1. 
საქართველოს მთავრობის სტრუქტურის, უფლებამოსილებისა და საქმიანობის წესის შესახებ“ საქართველოს კანონის 29-ე მუხლის შესაბამისად, შესაბამისი ფულადი სახელმწიფო გასაცემლების გაცემა/დარიგების უზრუნველსაყოფად, პროცესის გამჭვირვალობისა და ეფექტური გადაწყვეტილების მიღების მიზნით შეიქმნას სამთავრობო კომისია (შემდგომში - სამთავრობო კომისია) შემდეგი შემადგენლობით:
ა) კომისიის თავმჯდომარე; ?????? 
ბ) საქართველოს ოკუპირებული ტერიტორიებიდან იძულებით გადაადგილებულ პირთა, შრომის, ჯანმრთელობისა და სოციალური დაცვის სამინისტროს წარმომადგენელი (მინისტრის მოადგილის დონეზე)  -  თავმდჯომარის მოადგილე;
გ) საქართველოს ფინანსთა სამინისტროს წარმომადგენელი (მინისტრის მოადგილის დონეზე), კომისიის წევრი;
დ) საქართველოს ეკონომიკისა და მდგრადი განვითარების სამინისტროს წარმომადგენელი (მინისტრის მოადგილის დონეზე), კომისიის წევრი;
ე) საქართველოს იუსტიციის სამინისტროს წარმომადგენელი (მინისტრის მოადგილის დონეზე), კომისიის წევრი;
ვ) საქართველოს მთავრობის ადმინისტრაციის წარმოამდგენელი (უფროსი ან უფროსის მოადგილის დონეზე), კომისიის წევრი; 
ზ) სსიპ „სახელმწიფო შესყიდვების სააგენტოს წარმომადგენელი (თავმჯდომარის ან მისი მოადგილის დონეზე), კომისიის წევრი; 

მუხლი 2. კომისიის მუშაობაში წევრის სტატუსით მონაწილეობა ეთხოვოთ:
ა) საქართველოს პარლამენტის ჯანმრთელობის დაცვისა და სოციალურ საკითხთა კომიტეტს (თავმჯდომარის ან მოადგილის დონეზე);
ბ)   საქართველოს პარლამენტის საფინანსო-საბიუჯეტო კომიტეტს (თავმჯდომარის ან მოადგილის დონეზე); 
გ) საქართველოს სახალხო დამცველის აპარატს (თავმჯდომარის ან მოადგილის დონეზე);
დ) საქართველოს ეროვნულ ბანკს (თავმჯდომარის ან მოადგილის დონეზე).
 
მუხლი 3. კომისიის სამდივნოს ფუნქციების შესრულება უზრუნველყოს საქართველოს მთავრობის ადმინისტრაციამ. 

მუხლი 4.
დამტკიცდეს სამთავრობო კომისიის დებულება.

მუხლი 5. 
დადგენილება ამოქმედდეს გამოქვეყნებისთანავე. 


პრემიერ-მინისტრი							მამუკა ბახტაძე




შესაბამისი ფულადი სახელმწიფო გასაცემლების გაცემა/დარიგების უზრუნველსაყოფად, პროცესის გამჭვირვალობისა და ეფექტური გადაწყვეტილების მიღების მიზნით სამთავრობო კომისიის დებულება

მუხლი 1. ზოგადი დებულებანი 
1. თანდართული შესაბამისი ფულადი სახელმწიფო გასაცემლების გაცემა/დარიგების უზრუნველსაყოფად, პროცესის გამჭვირვალობისა და ეფექტური გადაწყვეტილების მიღების მიზნით შექმნილი სამთავრობო კომისია (შემდგომში - კომისია) არის სამთავრობო დონეზე შექმნილ კოლეგიალური ორგანო, რომელიც, უზრუნველყოფს სსიპ „სოციალური მომსახურების სააგენტოს“ ადმინისტრირების ქვეშ მყოფი ფულადი სოციალური გასაცემლების (სახელმწიფო პენსია, სახელმწიფო კომპენსაცია, სოციალური დახმარებებები ა.შ.) შეუფერხებელი  გაცემა/დარიგების მიზნით მიდგომების/სქემების განხილვას და ოპტიმალური მიდგომისა და მისი განხორციელების სამოქმედო გეგმის თაობაზე წინადაებების/რეკომენდაციების/გადაწყვეტილების მიღებას, რაც თავის მხრივ, საფუძვლად დაედება სსიპ „სოციალური მომსახურების სააგენტოს“ მიერ შესაბამისი ფულადი სოციალური დახმარებების დარიგების/გაცემის უზრუნველყოფას. 
2. კომისია თავის საქმიანობას წარმართავს საქართველოს კანონმდებლობისა და ამ დებულების შესაბამისად.

მუხლი 2. კომისიის ძირითადი ამოცანები
კომისია შეიმუშავებს და საქართველოს მთავრობას წარუდგენს წინადადებებს/რეკომენდაციებს/გადაწყვეტილებას სსიპ „სოციალური მომსახურების სააგენტოს“ მიერ ადმინისტრირებადი ფულადი სოციალური გასაცემლების გაცემა/დარიგების მიზნით შესაბამისი ოპტიმალური სქემისა და აღნიშნული სქემის განხორციელების სამოქმედო გეგმის თაობაზე. 

მუხლი 3. კომისიის ფუნქციები
კომისია, საკუთარი ფუნქციების შესრულების მიზნით, კომპეტენციის ფარგლებში, უფლებამოსილია: 
ა) საქართველოს კანონმდებლობით დადგენილი წესით, გამოითხოვოს და მიიღოს ფულადი სოციალური დახმარებების გაცემა/დარიგებისა და ამ მიზნით სამოქმედო გეგმის შემუშავებისთვის საჭირო ინფორმაცია; 
ბ) კონკრეტულ საკითხებზე საკონსულტაციოდ მიიწვიოს შესაბამისი დარგის სპეციალისტები; 
დ) ითანამშრომლოს სახელმწიფო და არასახელმწიფო ორგანიზაცია/დაწესებულებებთან, ადგილობრივ, საერთაშორისო და დონორ ორგანიზაციებთან; 
გ) მოამზადოს, განიხილოს და საქართველოს მთავრობას წარმოუდგინოს შესაბამისი წინადადებები/რეკომენდაციები.

მუხლი 4. კომისიის შემადგენლობა 
1. კომისიის შემადგენლობა განისაზღვრება დადგენილების პირველი და მე-2 მუხლებით. 
2. საჭიროების შემთხვევაში, კომისიის მუშაობაში მონაწილეობის მისაღებად, კომისიის თავმჯდომარის გადაწყვეტილებით, სათათბირო ხმის უფლებით, შეიძლება მიწვეულ იქნენ პირები, რომლებიც არ შედიან კომისიის შემადგენლობაში

მუხლი 5. კომისიის სხდომის გამართვისა და გადაწყვეტილების მიღების წესი
1. კომისიის სხდომა უფლებამოსილია, თუ მას ესწრება კომისიის წევრთა სრული შემადგენლობის ნახევარზე მეტი. 
2. კომისიის სხდომის გადაწყვეტილება მიღებულად ჩაითვლება, თუ მას მხარს დაუჭერს კომისიის დამსწრე წევრთა ნახევარზე მეტი. გადაწყვეტილების მიღება ხდება კენჭისყრის წესით. ხმების თანაბრად გაყოფის შემთხვევაში გადამწყვეტია სხდომის თავმჯდომარის ხმა. 
3. კომისიის გადაწყვეტილება ფორმდება სხდომის ოქმით, რომელსაც ხელს აწერენ სხდომის თავმჯდომარე და კომისიის მდივანი. 

მუხლი 6. კომისიის თავმჯდომარე და სამდივნოს ხელმძღვანელი 
1.  კომისიის თავმჯდომარე: 
ა)  ხელმძღვანელობს კომისიის საქმიანობას; 
ბ)  ამტკიცებს კომისიის დღის წესრიგს; 
გ)  იწვევს და წარმართავს კომისიის სხდომებს. 
დ) წყვეტს კომისიის მუშაობის ორგანიზაციულ-ტექნიკურ საკითხებს, რაც არ არის განსაზღვრული ამ დებულებით. 
2. კომისიის თავმჯდომარის არყოფნის შემთხვევაში მის მოვალეობებს ასრულებს კომისიის თვამჯდომარის მოადგილე. 
3.  კომისიის სამდივნო: 
ა) ორგანიზებას უწევს კომისიის სხდომის მომზადებასა და ჩატარებას; 
ბ) განსაზღვრავს და კომისიის თავმჯდომარეს წარუდგენს კომისიის სხდომის დღის წესრიგსა და კომისიის სხდომაზე მისაწვევ პირთა სიას; 
გ) განიხილავს და კომისიას განსახილველად წარუდგენს მომზადებულ დასკვნებს, რეკომენდაციებს, წინადადებებსა; 
ე) პასუხისმგებელია კომისიის სხდომის ოქმის სწორად შედგენაზე, სხდომის მასალების შენახვასა და დაცვაზე; 
ვ) ახორციელებს ამ დებულებით განსაზღვრულ და კომისიის თავმჯდომარის მიერ მინიჭებულ სხვა უფლებამოსილებებს.

მუხლი 7. კომისიის დებულებაში ცვლილების შეტანა და კომისიის საქმიანობის შეწყვეტა 
[bookmark: _GoBack]კომისიის დებულებაში ცვლილების შეტანა, აგრეთვე კომისიის საქმიანობის შეწყვეტა ხორციელდება საქართველოს მთავრობის დადგენილებით.
